
Durante este ano 2025 levamos a cabo os mesmos programas realizados anos 

anteriores, debido á boa aceptación e evolución dos mesmos e tamén engadimos algúns 

máis: 

• Programa de atención integral en esclerose múltiple, onde tamén se atopa o 

subprograma de voluntariado. 

• Programa  de neurorehabilitación/fisioterapia, onde tamén se atopa o 

subprograma de pilates/ximnasia de mantemento. 

• Programa de atención psicosocial, dentro do que se atopa o subprograma de 

obradoiros de memoria. 

• Programa de visibilización da esclerose múltiple. 

Ademais, e como novidade, en 2025 estreamos dous novos programas: 

• Programa de préstamo de material, incluído como novidade desde o mes de 

febreiro. 

• Programa de actividade física cun adestrador persoal, incluído como novidade 

desde o mes de decembro 2025 a través dos fondos de Cooperación da Xunta de 

Galicia. 

  

MEMORIA DE ACTIVIDADES 2025 
ALUCEM 

As actividades deste ano arrincaron o 19 de febreiro na nosa sede da Casa Clara 

Campoamor coa presentación das actividades e servizos para o 2025 nun acto aberto 

a socios/as e a calquera persoa interesada en coñecernos e que contou coa presenza 

da Concelleira de Benestar Social e Maiores de Lugo. 

 

O 20 de marzo celebrouse a primeira 

xuntanza do Grupo de Afectadas/os, 

unha serie de reunións que tiveron 

lugar a demanda das nosas usuarias 

para que puideran compartir entre elas 

as súas experiencias e inquedanzas 

ao redor dun café. Tamén no mes de 

marzo arrincou o servizo de Respiro 

Familiar, un espazo para que os 

socios traballen aspectos físicos, 

sociais e psicolóxicos mentres as familias desfrutan dun breve descanso das tarefas 

cotiás. 

O 1 de abril asistimos unha vez máis ao Consello de Pacientes do Hospital Ribera 

Polusa unha charla á que acudimos co fin de achegarnos ao persoal sanitario, 

informarnos dos novos servizos cos que conta dito centro médico e explicarlles a parte 

do programa que estamos desenvolvendo. 

 

O 2 de abril participamos no 

acto da campaña da «X 

solidaria» que tivo lugar nas 

instalacións de COGAMI en 

Lugo. 

O 22 de abril asistimos á «Biblioteca Humana» 

da I Feira do Libro de Outeiro de Rei 

organizada polo CEIP Laverde Ruíz 

acompañando a Fernanda Arrojo na 

presentación da súa novela de Turno de 

vacaciones. 

 

 

 

O 28 de maio o noso traballador social participa coa 

súa charla «Ferramentas sociais na abordaxe da EM» 

na Xornada de Esclerose Múltiple que tivo lugar no 

salón de actos do HULA e onde puido destacar o papel 

da Asociación como lugar onde os pacientes poden 

compartir inquedanzas con outras persoas que están 

a vivir a mesma situación, e repasou os servizos que 

ofrece ALUCEM aos seus usuarios ao tempo que 

sinalou tamén a importancia de acudir ao sistema 

sanitario público. 

O día 30 de maio, con motivo do Día Mundial da EM, repartímonos os socios, 

voluntarios e persoal técnico por toda a cidade con mesas informativas sobre a esclerose 

múltiple co fin de conseguir concienciar e sensibilizar sobre a esclerose múltiple na 

cidade de Lugo. 

 

O 22 de xuño acompañamos a AGAELA na I Marcha Solidaria polo Día Mundial da 

ELA celebrada en Monforte de Lemos en memoria de Germán Macía. 

O 7 de xullo mantivemos unha reunión na Delegación da Xunta en Lugo co Delegado 

Territorial, Javier Arias, e o responsable provincial do IGVS na que se nos deu a 

oportunidade de expoñer as posibilidades de reacondicionamento das nosas instalacións 

no barrio do Castiñeiro co fin de poder ampliar e mellorar os servizos e atención que 

ofrecemos aos usuarios da nosa Asociación. 

 

 

O 9 de septembro, e dentro do 

Proxecto GAVEA de COGAMI, 

puidemos experimentar un 

bautismo de mar que consistiu 

nun día de navegación en Muxía 

nun barco de vela adaptado, o 

“Gavea”. 

O 27 de septembro, continuamos coas actividades de ocio ao aire libre coa nosa 

participación na edición de 2025 da campaña «CaminEMos por la Esclerosis Múltiple» 

impulsada por AEDEM e na que organizamos unha pequena andaina solidaria seguida 

dun pícnic na contorna do Río Miño. 

 

O 10 de outubro acudimos a 

asinar a subvención nominativa 

coa Deputación de Lugo  para 

este 2025.  Grazas ao seu 

apoio somos capaces de 

atender a máis e máis persoas 

e as súas familias ofrecendo 

servizos tan esenciais como 

fisioterapia e apoio psicosocial. 

O 17 de outubro acompañamos 

en Santiago de Compostela a 

COGAMI, organización da que fai 

parte ALUCEM, no seu acto de 

celebración polo seu 35º 

aniversario. 

 

 

  

 

 

O 13 de novembro, durante unha das nosas sesións de respiro familiar na Casa Clara 

Campoamor recibimos a visita do xornal El Progreso para facernos unha entrevista na 

que puidemos dar a coñecer a toda a cidadanía o proxecto que levamos a cabo. A 

reportaxe pódese consultar aquí. 

 

  

https://www.elprogreso.es/articulo/lugo/inaki/202511132203531923914.html?

O 2 de decembro participamos xunto con Teresa González, a Presidenta de FEGADEM, 

nunha reunión coa Presidenta do PPdeG na Provincia de Lugo, Elena Candia, para darlle 

a coñecer o noso proxecto de atención integral e a necesidade de dispormos de espazos 

mais amplos para levalo a cabo. 

 

 A semana do 9 de decembro 

ALUCEM participou un ano máis na 

Feira de Artesanía Diversiarte 

que organizou o Concello de Lugo 

no soto da Praza de Abastos. Alí 

organizamos un obradoiro de 

chapas e presentamos unha 

máquina de arcade con distintas 

adaptacións.  

O 13 de decembro celebrouse no Pazo de Feiras e Congresos de Lugo un Torneo 

Solidario de Tute que a Asociación Cultural 101-2, xunto con varias asociacións veciñais 

de Lugo, organizou en apoio ás persoas con ELA de ALUCEM e que contou coa 

participación do Alcalde de Lugo, Miguel Fernández. 

 

O día 18 de decembro, co motivo do Día Nacional da EM repartímonos pola cidade con 

mesas informativas sobre a esclerose múltiple. Como día sinalado, igual que o Día 

Mundial, a participación cidadá e por parte dos nosos socios é grande. 

APOIOS INSTITUCIONAIS 

 

EN 2025 ALUCEM BENEFICIOUSE DOS SEGUINTES APOIOS INSTITUCIONAIS: 

 

Concello de Lugo: Subvención nominativa. 

Deputación de Lugo: Subvención nominativa.  

COGAMI: Plan prioridades FUNDACIÓN ONCE, Convenio Saúde e Proxecto CEGADI.  

FEGADEM: IRPF Liña III e IRPF IV (reforma do local). 

Xunta de Galicia: Subvención para o fomento do emprego a través dos programas de 

cooperación no ámbito de colaboración coas entidades sen ánimo de lucro, e Subvención 

Sociosanitaria.  

CONTAS ANUAIS 2025 

